
Narayanottaratapiniya Upanishad

ನಾರಾಯಣೋತ್ತರತಾಪಿನೀಯೋಪನಿಷತ್

ಪ್ರಥಮಃ ಖಂಡಃ ।
ಸಹೋವಾಚಭಗವಾನ್ಬ್ರಹ್ಮಾ  ಆನಂದಂಬ್ರಹ್ಮಣೋ   ವಿದ್ವಾನ್
ಸಚ್ಚಿದಾನಂದಂಬರೂಪೋ ಭವತಿ ।
ದ್ವಾ ಸುಪರ್ಣಾ ಸಯುಜಾಸಖಾಯಾಸಮಾನಂವೃಕ್ಷಂಪರಿಷಸ್ವಜಾತೇ  ।
ತಯೋರನ್ಯಃ  ಪಿಪ್ಪಲಂ ಸ್ವಾದ್ವತ್ತ್ಯನಶ್ನನ್ನನ್ಯೋ        ಅಭಿಚಾಕಶೀತಿ ॥
ಯೋವೇದಾದೌಸ್ವರಃ ಪ್ರೋಕ್ತೋ   ವೇದಾಂತೇಚಪ್ರತಿಷ್ಠಿತಃ   ।
ತಸ್ಯ ಪ್ರಕೃತಿಲೀನಸ್ಯ  ಯಃಪರಃ ಸಮಹೇಶ್ವರಃ  ॥
ಅಣೋರಣೀಯಾನ್ಮಹತೋ ಮಹೀಯಾನಾತ್ಮಾ ಗುಹಾಯಾಂನಿಹಿತೋಽಸ್ಯ ಜಂತೋಃ
।
ತಮಕ್ರತುಂ  ಪಶ್ಯತಿ  ವೀತಶೋಕೋಧಾತುಃ ಪ್ರಸಾದಾನ್ಮಹಿಮಾನಮೀಶಮ್   ॥
ವಾಸನಾದ್ವಾಸುದೇವಸ್ಯ  ವಾಸಿತಂಹಿಜಗತ್ತ್ರಯಮ್  ।
ಸರ್ವಭೂತನಿವಾಸೋಽಸಿವಾಸುದೇವನಮೋಽಸ್ತು ತೇ ॥
ಭೂಶ್ಚ ನಾರಾಯಣಃ ।ಭುವಶ್ಚ ನಾರಾಯಣಃ ।ಸುವಶ್ಚ ನಾರಾಯಣಃ ।
ಮಹಶ್ಚ ನಾರಾಯಣಃ । ಜನಶ್ಚ ನಾರಾಯಣಃ । ತಪಶ್ಚ ನಾರಾಯಣಃ ।
ಸತ್ಯಂ  ಚ ನಾರಾಯಣಃ । ನಾರಾಯಣಃ ಪರಂ ಬ್ರಹ್ಮ  । ನಾರಾಯಣ ಏವೇದಂ
ಸರ್ವಮ್ ।
ನಾರಾಯಣಾನ್ನ ಕಿಂಚಿದಸ್ತಿ । ಸತ್ಯಂ ಜ್ಞಾನಮನಂತಂ ಬ್ರಹ್ಮ  ।ಯೋವೇದನಿಹಿತಂ
ಗುಹಾಯಾಂಪರಮೇವ್ಯೋಮನ್  । ತಸ್ಮಾದ್ವಾ  ಏತಸ್ಮಾದಾತ್ಮನ   ಆಕಾಶಃಸಂಭೂತಃ ।
ಆಕಾಶಾದ್ವಾಯುಃ  ।ವಾಯೋರಗ್ನಿಃ  । ಅಗ್ನೇರಾಪಃ  । ಅದ್ಭ್ಯಃ   ಪೃಥಿವೀ ।ಪೃಥಿವ್ಯಾ
ಓಷಧಯಃ । ಓಷಧೀಭ್ಯೋಽನ್ನಮ್   । ಅನ್ನಾತ್ಪುರುಷಃ   ।ನಾರಾಯಣಃಸರ್ವಪುರುಷ
ಏವೇದಂ ಪರಬ್ರಹ್ಮ  । ನಾರಾಯಣಃ ಸರ್ವಭೂತಾಂತರ್ಯಾಮ್ಯಾತ್ಮಾ  । ಆತ್ಮೇದಂ
ಸರ್ವಂ
ನಾರಾಯಣಃ ।ನಾರಾಯಣಃಸ್ವಯಂ ಜ್ಯೋತಿಃ  । ತಸ್ಮಾತ್ಪ್ರಕಾಶಾತ್ಮಾ   ॥
ನೀವಾರಶೂಕವತ್ತನ್ವೀ   ಪೀತಾಭಾಸ್ವತ್ಯಣೂಪಮಾ   ।

ತಸ್ಯಾಃ  ಶಿಖಾಯಾಮಧ್ಯೇ  ಪರಮಾತ್ಮಾ ವ್ಯವಸ್ಥಿತಃ   ॥
ಪಾಶಬದ್ಧಃ  ಸ್ಮೃತೋ  ಜೀವಃಪಾಶಮುಕ್ತಃ  ಸನಾತನಃ ।
ತುಷೇಣಬದ್ಧೋ  ವ್ರೀಹಿಃ  ಸ್ಯಾತ್ತುಷಾಭಾವೇನ  ತಂಡುಲ ॥
ಪರಬ್ರಹ್ಮ  ಸ್ವಯಂ ಚಾತ್ಮಾ ಸಾಕ್ಷಾನ್ನಾರಾಯಣಃ  ಸ್ಮೃತಃ  ।
ನಾರಾಯಣಮನಾದಿಂಚಯೋಗನಿದ್ರಾಪರಾಯಣಮ್  ॥
ಜಾಗ್ರತ್ಸ್ವಪ್ನಸುಷುಪ್ತೀಷು      ಸರ್ವಕಾಲವ್ಯವಸ್ಥಿತಮ್   ।
ನಾರಾಯಣಂಮಹಾತ್ಮಾನಂ ಮಹಾಧ್ಯಾನಪರಾಯಣಮ್  ।
ಸರ್ವವೇದಾಂತಸಂಲಕ್ಷ್ಯಂ  ತದ್ಬ್ರಹ್ಮೇತ್ಯಭಿಧೀಯತೇ    ॥
ಸಹೋವಾಚ ಭಗವಾನ್ನಾರಾಯಣ ಏವೇದಂ ಸರ್ವಂ ಪ್ರತಿಷ್ಠಿತಂ   ಯಏವಂ ವೇದ
।
ಇತ್ಯುಪನಿಷತ್  ॥
ಇತ್ಯಾಥರ್ವಣರಹಸ್ಯೇ   ನಾರಾಯಣೋತ್ತರತಾಪಿನೀಯೇ ಪ್ರಥಮಃ ಖಂಡ ।

ದ್ವಿತೀಯಃ ಖಂಡಃ ।
ಸಹೋವಾಚಭಗವಾನ್ಬ್ರಹ್ಮಾ  ನಾರಾಯಣಃಪರವಸ್ತು ಭವತೀತಿ ವಿಜ್ಞಾಯತೇ  ।
ಸಚ್ಚಿದಾನಂದರೂಪಾಯ ಜ್ಞಾನಾಯಾಮಿತತೇಜಸೇ  ।
ಪರಬ್ರಹ್ಮಸ್ವರೂಪಾಯ   ನಾರಾಯಣನಮೋಽಸ್ತು ತೇ ॥
ನಿತ್ಯಶುದ್ಧಾಯ  ಬುದ್ಧಾಯ ನಿತ್ಯಾಯಾದ್ವೈತರೂಪಿಣೇ   ।
ಆನಂದಾಯಾತ್ಮರೂಪಾಯ ನಾರಾಯಣನಮೋಽಸ್ತು ತೇ ॥
ಓಂನಮೋಭಗವತೇಶ್ರೀಮನ್ನಾರಾಯಣಾಯ  ಮಹಾವಿಷ್ಣವೇ ಅಮಿತಬಲಪರಾಕ್ರಮಾಯ
ಶಂಖಚಕ್ರಗದಾಧರಾಯ ಲಕ್ಷ್ಮೀಸಮೇತಾಯ  ಗರುಡವಾಹನಾಯದಶಾವತಾರಾಯ
ಸರ್ವದುಷ್ಟದೈತ್ಯದಾನವಸಂಹರಣಾಯ  ಶಿಷ್ಟಪ್ರತಿಪಾಲಕಾಯ  ಪರಬ್ರಹ್ಮರೂಪಾಯ 
ಮಹಾತ್ಮನೇ  ಪರಮಪುರುಷಾಯ ಪುಂಡರೀಕಾಕ್ಷಾಯ  ಪುರಾಣಪುರುಷಾಯ
ಶುದ್ಧಬುದ್ಧಾಯ 
ಸಚ್ಚಿದಾನಂದಸ್ವರೂಪಾಯ   ಮಹಾತ್ಮನೇ  ಘೃಣಿಃ ಸೂರ್ಯ ಆದಿತ್ಯ ಓಂ ನಮೋ
ನಾರಾಯಣಾಯ
ಸಹಸ್ರಾರ ಹುಂ ಫಟ್ಸ್ವಾಹಾ  ॥
ನಾರಾಯಣಾಯಶಾಂತಾಯಶಾಶ್ವತಾಯ ಮುರಾರಯೇ ।
ಯಜ್ಞೇಶ್ವರಾಯ  ಯಜ್ಞಾಯ  ಶರಣ್ಯಾಯ ನಮೋ ನಮಃ ॥

2 sanskritdocuments.org



ನಾರಾಯಣೋತ್ತರತಾಪಿನೀಯೋಪನಿಷತ್

ಸಹೋವಾಚ ಭಗವಾನ್ಬ್ರಹ್ಮಾ  ಸರ್ವಂ ವಿಶ್ವಮಿದಂ ನಾರಾಯಣಃಯಏವಂವೇದ
।
ಇತ್ಯುಪನಿಷತ್  ॥
ಇತ್ಯಾಥರ್ವಣರಹಸ್ಯೇ   ನಾರಾಯಣೋತ್ತರತಾಪಿನೀಯೇ ದ್ವಿತೀಯಃ ಖಂಡ ।

ತೃತೀಯಃಖಂಡಃ ।
ಸಹೋವಾಚಭಗವಾನ್ಬ್ರಹ್ಮಾ  ನಾರಾಯಣಃಪರಬ್ರಹ್ಮೇತಿ  ಯಏವಂವೇದ ।
ನಾರಾಯಣಾತ್ಮಾ ವೇದಂಸರ್ವಂ ನಿರ್ವಿಕಾರಂನಿರಂಜನವಸ್ತು ಪ್ರತಿಪಾದ್ಯತೇ   ।
ಸ ನಾರಾಯಣೋ ವಿರಾಟ್ಪುರುಷೋ  ಭವಾತಿ । ದೇವಾನಾಂ ವಾಸವೋ ಭವತಿ ।
ಇಂದ್ರಿಯಾಣಾಂ ಮನೋ
ಭವತಿ ।ಸರ್ವೇಷಾಂವಸ್ತೂನಾಂ ಮುಖ್ಯವಸ್ತು  ಭವತಿ ।ಓಂನಮೋನಾರಾಯಣಾದನ್ಯೋ
ಮಂತ್ರಃ ನಾರಾಯಣಾದನ್ಯೋಪಾಸ್ತಿರ್ನಾಸ್ತಿ   ।ನಾನ್ಯನ್ನಾರಾಯಣಾದುಪಾಸಿತವ್ಯಮ್    ।
ಸರ್ವಂ
ನಾರಾಯಣ ಏವ ಭವತೀತಿ ವಿಜ್ಞಾಯತೇ  । ಯೋಽಧೀತೇ ನಿತ್ಯಂ  ಸರ್ವಾನ್
ಕಾಮಾನವಾಪ್ನೋತಿ  ।
ಸ ಬ್ರಹ್ಮಹತ್ಯಾಯಾಃ    ಪೂತೋ ಭವತಿ । ಸುರಾಪಾನಾತ್ ಪೂತೋ ಭವತಿ ।
ಸ್ವರ್ಣಸ್ತೇಯಾತ್ 
ಪೂತೋ ಭವತಿ । ಗುರುತಲ್ಪಗಮನಾತ್  ಪೂತೋ ಭವತಿ । ಅಗಮ್ಯಾಗಮನಾತ್
ಪೂತೋಭವತಿ ।
ಅಭಕ್ಷ್ಯಭಕ್ಷಾತ್   ಪೂತೋ ಭವತಿ । ಸ ಉಪಪಾತಕಮಹಾಪಾತಕೇಭ್ಯಃ  ಪೂತೋ ಭವತಿ
।
ಸರ್ವವೇದಮಧೀಯಾನೋಭವತಿ ।ಸರ್ವಕ್ರತುಫಲಂ ಪ್ರಾಪ್ನೋತಿ   ।ಸರ್ವಕರ್ಮಕರ್ತಾ
ಭವತಿ । ಚತುಃಸಮುದ್ರಪರ್ಯಂತಭೂದಾನಫಲಂ  ಪ್ರಾಪ್ನೋತಿ   । ದ್ವಿಜೋತ್ತಮೋ 
ಭವತಿ ।
ಚತುರ್ವರ್ಗಫಲಂಪ್ರಾಪ್ನೋತಿ   । ಬ್ರಹ್ಮಚಾರೀ  ಜ್ಞಾನವಾನ್ ಭವತಿ ।ಗೃಹೀ
ಪುತ್ರಪೌತ್ರಮಹೈಶ್ವರ್ಯವಾನ್   ಭವತಿ ।ಸಂನ್ಯಾಸಈ ಮೋಕ್ಷವಾನ್ಭವತಿ ॥
ಪಠನಾಚ್ಛ್ರವಣಾದ್ವಾಽಪಿ   ಸರ್ವಾನ್ಕಾಮಾನವಾಪ್ನುಯಾತ್  ।
ನಾರಾಯಣಪ್ರಸಾದೇನ ವೈಕುಂಠಪದಮಶ್ನುತೇ  ॥
ಇತಿ ಸಹೋವಾಚಭಗವಾನ್ಯಏವಂವೇದ । ಇತ್ಯುಪನಿಷತ್  ॥

ವೇದಾಕ್ಷರಾಣಿಯಾವಂತಿಪಠಿತಾನಿದ್ವಿಜೋತ್ತಮೈಃ   ।
ತಾವಂತಿಹರಿನಾಮಾನಿಕೀರ್ತಿತಾನಿ ನಸಂಶಯಃ ॥
ನಾರಾಯಣಹರೇಕೃಷ್ಣ ವಾಸುದೇವಜಗದ್ಗುರೋ ।
ಮುಕುಂದಾಚ್ಯುತ ದೇವೇಶಮಹಾವಿಷ್ಣೋ  ನಮೋಽಸ್ತು ತೇ ॥
ಭೂತಾನಿತತ್ತ್ವಸಂಜ್ಞಾನಿ   ಕೂಟಸ್ಥೋಽಕ್ಷರಸಂಜ್ಞಿತಃ   ।
ಉತ್ತಮಶ್ಚಾಪಿ   ಪುರುಷೋನಾರಾಯಣಇತೀರ್ಯತೇ ॥
ಇತ್ಯಾಥರ್ವಣರಹಸ್ಯೇ   ನಾರಾಯಣೋತ್ತರತಾಪಿನೀಯೇ ತೃತೀಯಃಖಂಡಃ
(ವೈಷ್ಣವ -ಉಪನಿಷದಃ)

ಇತಿನಾರಾಯಣೋತ್ತರತಾಪಿನೀಯೋಪನಿಷತ್  ಸಮಾಪ್ತ ।

Proofread by Kasturi navya sahiti

Narayanottaratapiniya Upanishad

pdf was typeset on March 20, 2020

Please send corrections to sanskrit@cheerful.com

4 sanskritdocuments.org


	Document Information
	Document Text
	ಪ್ರಥಮಃ ಖಂಡಃ ।
	ದ್ವಿತೀಯಃ ಖಂಡಃ ।
	ತೃತೀಯಃ ಖಂಡಃ ।

	Document Credits

